       ԱՄՓՈՓԱԹԵՐԹ

	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 6-րդ հոդվածով առաջարկվում է տրանսպորտային միջոցի (բացառությամբ սույն հոդվածի երկրորդ մասով նախատեսված տրանսպորտային միջոցների) վարորդի կողմից տրանսպորտային միջոցի ընթացքի ժամանակ ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելու համար նախատեսված սանկցիան խստացնել՝ նախատեսելով տուգանքի նշանակում` սահմանված նվազագույն աշխատավարձի յոթնապատիկի չափով, և տուգանային միավորի կիրառում` 1 միավոր:
Ասվածի համատեքստում՝ Նախագծին կից հիմնավորման մեջ փոփոխության անհրաժեշտության վերաբերյալ որևէ հիմնավորում ներկայացված չէ: Բացի այդ, վերոնշյալ իրավախախտման համար պատասխանատվության նախատեսող Օրենսգրքի 135.2-րդ հոդվածի 2-րդ մասի համաձայն՝  ընդհանուր օգտագործման տրանսպորտային միջոցներում կամ թեթև մարդատար-տաքսի ավտոմոբիլներում ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելու համար նախատեսված է տուգանքի նշանակում` սահմանված նվազագույն աշխատավարձի քսանապատիկի չափով, իսկ տվյալ տրանսպորտային միջոցի վարորդի նկատմամբ՝ նաև տուգանային միավորի կիրառում` 1 միավոր: 
Վերոնշյալից պարզ է դառնում, որ ավելի բարձր հանրային վտանգավորությամբ օժտված իրավախախտման համար նախատեսված է ավելի մեղմ սանկցիա: Հարկ է նշել, որ կոնկրետ արարքի համար վարչական տուգանքի չափը սահմանելիս հաշվի է առնվում այդ արարքի հանրային վտանգավորության աստիճանը, հետևաբար, գտնում ենք, որ առաջարկվող կարգավորումը հակասում է Սահմանադրության 71-րդ հոդվածի 2-րդ մասով սահմանված պատժի համաչափության սկզբունքի և ունի լրացուցիչ հիմնավորման կարիք:

	Նկատառման կապակցությամբ բերվում են հետևյալ հիմնավորումները. Վարչական իրավախախտումների վերաբերյալ ՀՀ օրենսգրքի (այսուհետ՝ Օրենսգիրք) 135.2-րդ հոդվածի 1-ին մասը նոր խմբագրությամբ է շարադրվել ՀՀ առողջապահության նախարարության նախաձեռնությամբ՝ 13.02.2020 թվականին ընդունված «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» ՀՕ-96-Ն օրենքի 3-րդ մասով, ինչի համար հիմք է հանդիսացել նույն օրը ընդունված «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքը: Մինչ այդ օրենքի ընդունումը Օրենսգրքի 135.2-րդ հոդվածը շարադրված էր «Ծխախոտի իրացման, սպառման և օգտագործման սահմանափակումների մասին» օրենքի բովանդակության համատեքստում։
Պետք է նկատի ունենալ նաև, որ 2019 թվականի դեկտեմբերին ԱԺ կողմից ընդունված «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» ՀՕ-300-Ն օրենքով ներդրված տուգանային միավորների համատեքստում խմբագրվել էին նաև Օրենսգրքի 135.2-րդ հոդվածի 1-ին և 2-րդ մասերի սանկցիաները և Նախագծով առաջարկվող խմբագրությունը նպատակ է հետապնդում վերականգնել տուգանային միավորների կիրառման համատեքստում անհրաժեշտ  խմբագրությունը:
Ընդունելի չէ նաև այն նկատառումը, որ հանրային վտանգավորությամբ օժտված իրավախախտման համար նախատեսված է ավելի մեղմ սանկցիա, քանի որ Օրենսգրքի 135.2-րդ հոդվածի 2-րդ մասն ունի առավել բարձր հանրային վտանգավորություն, որի սանկցիայով ընդհանուր օգտագործման տրանսպորտային միջոցներում կամ թեթև մարդատար-տաքսի ավտոմոբիլների վարորդների կողմից  ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելու համար նախատեսվում է տուգանք նվազագույն աշխատավարձի քսանապատիկի չափով, իսկ վարորդների դեպքում նաև 1 տուգանային միավորի հանում: Ներկայացված նախագծի 6-րդ հոդվածով Օրենսգրքի 135.2-րդ հոդվածի 1-ին մասի սանկցիայով առաջարկվում է ոչ ընդհանոր կամ թեթև մարդատար-տաքսի ավտոմոբիլներ վարող տրանսպորտային միջոցների վարորդների կողմից ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելու համար նախատեսել տուգանքի նշանակում` սահմանված նվազագույն աշխատավարձի յոթնապատիկի չափով և տուգանային միավորի կիրառում` 1 միավոր։
ՀՀ Սահմանադրության 71-րդ հոդվածի վերաբերյալ գրառումն իր հերթին վերաբերում է բացառապես քրեաիրավական հարաբերություններին, պատժին, իսկ վարչական իրավախախտումների դեպքում պատիժ չի չի նշանակվում։

	Նախագծով առաջարկվում է Վարչական իրավախախտումների վերաբերյալ ՀՀ օրենսգրքով (այսուհետ՝ Օրենսգիրք) նախատեսված մի շարք իրավախախտումների սանկցիաներ, որոնց համար սահմանված է միայն «տրանսպորտային միջոցներ վարելու իրավունքից զրկում» տույժի տեսակը, տրանսպորտային միջոցներ վարելու իրավունք չունեցող անձանց մասով լրացնել «տուգանք» տեսակի վարչական պատասխանատվությամբ:
Ողջամտորեն ենթադրելի է, որ նախատեսվող այլընտրանքային պատասխանատվության միջոցները գործող կարգավորումներում առկա «տրանսպորտային միջոցներ վարելու իրավունքից զրկում» տույժի տեսակի չափերի համամասնորեն նույնական պետք է լինեն, մինչդեռ, Նախագծով ցուցաբերվել է տարբերակված մոտեցում: Մասնավորապես, Օրենսգրքով սահմանված «տրանսպորտային միջոցներ վարելու իրավունքից զրկում՝ 1 տարի ժամկետով» միևնուն տույժի տեսակի համար Նախագծով առաջարկվում են տարբեր չափերի «տուգանք» տեսակի այլընտրանքային պատասխանատվության միջոցներ՝ նվազագույն աշխատավարձի հարյուրապատիկի, երկուհարյուրապատիկի, երկուհարյուրհիսնապատիկի կամ հինգհարյուրապատիկի չափերով:
Վերոգրյալի կապակցությամբ, գտնում են, որ ընտրված մոտեցումը խնդրահարույց է համաչափության տեսանկյունից և լրացուցիչ հիմնավորման կարիք ունի:

	Ընդունելի է:
	Օրենքի նախագիծը համապատասխան սանկցիաների մասով վերանայվել է : Բոլոր նշված դեպքերում վարելու իրավունք չունեցող անձի կողմից արարքի կատարման համար   նախատեսվել է նվազագույն աշխատավարձի երկուհարյուրա-պատիկի չափով տուգանք:



ՀՀ  ՈՍՏԻԿԱՆՈՒԹՅՈՒՆ
